Carol plygain o fawl i Grist, i’w ganu ar Jermin Clo neu Ffarwél Brydain.
1.

Holl brydyddion fuddiol foddion sydd Gristnogion ffyddlon ffydd,

Holl Frytanied, dowch yn ungred, mwyna’ deilied, ym min dydd;

Holl ofalus deulu’r Eglwys sydd gariadus liwus l(n,

Holl gantorion manwl mwynion, gwnewch yn unfron gyson g(n;

Holl blant Adda yn guf ac Efa, i’r Meseia yn rhwydda’ rhowch

Holl ganiade yn bur y bore, i’w nefol gaere dehe, dowch.

2.

Dowch y plygen heb genfigen bawb yn llawen i’r un lle,

Dowch i weled y Gogoned, Oen da ei nodded, un Duw ne’; 

Dowch i’r beudy at yr Iesu i’w foliannu, fwyngu fodd,

Dowch yn ffyddlon ag anrhegion i’r Mab cyfion, raslon rodd;

Dowch at Fair wen, llewyrch llawen, gyda’r burwen seren sydd,

Dowch i ’mofyn y tri brenin ac awn i’w dilyn ym min dydd.

3.

Dydd i’w gymwys felys foli y darfu heb oedi ein rhoddi’n rhydd,

Dydd i ganu a gorfoleddu O! eni’r Iesu, fwyngu fudd;

Dydd Nadolig bendigedig y gwir barchedig ddiddig Dduw,

Dydd trugaredd rhad, anrhydedd, doniol rinwedd dynol ryw;

Dydd y dwedai’r Proffwyd Esau yr aen ni o’r maglau, troeau trist,

Dydd yr Arglwydd llawn llawenydd, dechre cynnydd crefydd Crist.

4.

Crist yw’r Meddyg, ddiddig Ddyddiwr, ac ef yw’r Swcwr gore sydd,

Crist o’i wirfodd a’n achubodd, efe a’n rhoddodd oll yn rhydd;

Crist yw’r tyner Haul cyfiawnder i sigo’r wiber, fwynber faeth,

Crist yn sydyn, Mab y Forwyn, a dynne’r colyn gwenwyn gwaeth;

Crist yw’r Brenin, raddol ruddin a gwir eginyn had y Gair,

Crist heb ame oedd cyn y dechre, bu ef ar fronne modde Mair.

5.

Mair a gafwyd, morwyn gyfion, hon oedd ffynnon ffyddlon ffydd,

Mair o’i gwirfodd a feichiogodd, hon a’n rhoddodd oll yn rhydd;

Mair fu’n cyrchu i fudyr feudy i eni’r Iesu, felly fu,

Mair oedd nodded y bugeilied ac ar ei harffed gowled gu;

Mair merch Anna o hepil Jiwda a roes esmwythdra o laddfa loes,

Mair fwyneiddgu a’n tynne o’r fagddu, a’i llaeth i fagu’r Iesu a roes.

6.

Iesu a’n rhoes o’r dduloes ddialedd, moddion rhwyddedd, yma yn rhydd,

Iesu a ’mendie bob dolurie, mawr ei ddonie yn ei ddydd;

Iesu a borthe heb ame bumil, ni bu gynnil yn y gwaith,

Iesu yn dyner trwy rymuster a gerdde’r dyfnder, wiwber waith;

Iesu yn burdeg a gadd bardwn, gwiwdda nasiwn, gan Dduw ne’,

Iesu â’i hynod waed ei hunan a bryne yn l(n i Adda le.

7.

Adda a’i deulu aeth i’r dialedd, mawr anwiredd lwyredd lid,

Adda yn ddifri’ a’i waed o’i ddwyfron a’n gwnaeth yn gyfion oll i gyd;

Adda henddyn ar y cychwyn a’n rhoes i’r gelyn sydyn sen,

Adda o’i wirfodd a’n pardynodd, ef a’n prynodd ar y pren;

Adda yn gaethion a wn(i ddynion trwy fodd anraslon, greulon gri,

Adda heb ame roes gyfreithie i gyd o ne’ i’n cadw ni.

8.

Cadwn ninne l(n galonne a phur feddylie gore i gyd,

Cadwn beunydd Ddydd yr Arglwydd trwy lawenydd yn ddi-lid;

Cadwn gymwys ffydd yr eglwys trwy ddaionus foddus fyw,

Cadwn hefyd ennyd union holl orchmynion doethion Duw;

Cadwn barod l(n gydwybod, eglur wiwglod hynod hwyl,

Cadwn ddefod hynod henw, rhaid inni heddiw gadw gŵyl.

9.

Gŵyl yw, meddant, oed y Gwirsant, mil a seithgant, gwarant gwir,

Gael ar redeg rhown bedwardeg, dau naw ’chwaneg claerdeg clir;

Gŵyl y Drindod, ail gyfamod, cawson gymod mawrglod maith,

Gŵyl sancteiddrwydd trwy lawenydd i gofio’r Arglwydd, dedwydd daith;

Gŵyl i’w galw yw’r diwrnod heddiw, gwnawn ei chadw tra bo chwyth,

Gŵyl ein nefol Brynwr breiniol, rhown fawl tragwyddol foddol fyth.

Carol Plygain o fawl i Grist, yw ganu ar Jermin Cloe neu ffarwel Brydain.

1.

Holl brydyddion fuddiol foddion,

Sydd Grist’nogion ffyddlon ffydd,

Holl Frytanied dowch yn un-gred

Mwyna deilied ym min Dŷdd;

Holl ofalus deulu’r Eglwys

Sydd gariadus liwys lan

Holl gantorion manwl mwynion

Gwnewch yn unfron gyson gân:

Holl blant Adda yn guf ac Efa

I’r Meseia yn rhwydda rhowch,

Holl ganiadau’n bûr y Borau

Iw nefol gaerau Dehau dowch.

2.

Dowch y Plygain heb gynfigen,

Bawb yn llawen i’r un lle

Dowch i weled y gogoned,

Oen da i nodded un Duw ne;

Dowch i’r beudu at yr Iesu

Iw folianu fwyngu fodd:

Dowch yn ffyddlon ac anrhegion

I’r Mab cyfion raslon rodd;

Dowch at Fair wen llewyrch llawen,

Gydar burwen Seren Sŷdd

Dowch i ’mofyn y tri Brenhin;

Ac awn yw dilyn ym min Dŷdd.

3.

Dydd yw gymwys felys foli,

Y dafu heb oedi ein rhoddi ’n rhydd;

Dydd i ganu a gofoleddu,

O Eni’r Iesu fwyngu fudd;

Dydd nadolig bendigedig

Y gwir barchedig ddiddig Dduw,

Dydd trugaredd rhad anrhydedd

Doniol rinwedd dynol ryw:

Dydd y dwedau’r Prophwyd Esau

Yr aen ni o’r maglau troyau trist;

Dydd yr Arglwydd llawn lawenydd,

Dechrau Cynnydd Crefydd Crist.

4.

Crist yw’r meddyg ddiddig ddyddiwr

Ac ef yw’r Swccwr goreu sydd;

Crist o’i wirfodd a’n achubodd

Efe a’n rhoddodd oll yn rhydd:

Crist yw’r tyner Haul Cyfiawnder

I sigo’r Wiber fwyn-ber faeth;

Crist yn sydyn mab y forwyn

A dyne’r colyn gwenwyn gwaeth,

Crist yw’r Brenhin raddol riddin,

A gwir eginin hâd y gair:

Crist heb ammau oedd cyn y Dechrau

Bu ef ar fronau moddau Mair.

5.

Mair a gafwyd Morwyn gyfion

Hon oedd ffynon ffyddlon ffydd;

Mair o’i gwirfodd a feichiogodd

Hon a’n rhoddodd oll yn rhydd;

Mair fu’n cyrchu i fudur feudu,

I eni yr Iesu fellu fu!

Mair oedd nodded y Bugeilied,

Ac ar ei harffed gowled gu;

Mair Merch Anna o hepil Juda

A roes esmwyth-dra o laddfa loes,

Mair fwyneiddgu a’n tyne o’r fagddu

A’i llaeth i fagu’r Jesu a roes.

6.

Jesu a roes or dduloes ddialedd

Moddion rhwyddedd yma yn rhŷdd,

Jesu a’mendie bob dolurie,

Mawr ei ddonie yn ei ddŷdd;

Jesu a borthe heb amme bum mil

Ni bu gynil yn y gwaith:

Jesu’n dyner trwy rymmusder,

A gerdde’r dyfnder wiw-ber waith;

Jesu’n burdeg a gadd bardwn

Gwiwdda nasiwn gan Dduw ne:

Jesu a’i hynod waed ei hunan

A bryne’n lân i Adda le.

7.

Adda a’i Deulu aeth ir dialedd,

Mawr anwiredd lwyredd lid,

Adda yn ddifri a’r waed o’i ddwyfron;

A’n gwnaeth yn gyfion oll i gyd:

Adda henddyn ar y cychwyn

A’n rhoes i’r gelyn sydyn senn;

Adda o’i wirfodd a’n pardynodd

Ef a’n prynnodd ar y prenn;

Adda yn gaethion a wnae ddynion

Trwy fodd anraslon greulon gri;

Adda heb amme roes gyfreithie,

I gid o ne ein cadw ni.

8.

Cadwn inau lân galonau

A phur feddyliau gorau i gyd;

Cadwn beunydd Ddŷdd yr Arglwydd,

Trwy lawenydd yn ddi lid:

Cadwn gymwys ffydd yr Eglwys

Trwy ddaionu foddus fyw:

Cadwn hefyd ennyd union

Holl orchmynion doethion Duw;

Cadwn barod lân gydwybod,

Eglur wiw-glod hynod hwyl;

Cadwn ddefod hynod henw

Rhaid i ni heddyw gadw gwyl.

9.

Gwyl yw meddant oed y gwir-sant

Mil a Saith-gant gwarant gwir,

Gael ar redeg rhown bedwardeg

Dau naw ’chwaneg claer deg clir;

Gwyl y Drindod ail gyfamod,

Cowson gymod mawrglod maith:

Gwyl Sancteiddrwydd trwy lawenydd

I gofio’r Arglwydd dedwydd daith;

Gwyl yw galw yw’r Diwrnod heddyw,

Gwnawn ei chadw tra bo chwŷth;

Gwyl yn nefol brynwr breiniol

Rhown fawl trag’wyddol foddol fyth.

Hugh Jones, Llangwm

Y testun

Argraffwyd yn yr Amwythig yn 1759. Mydryddwyd y flwyddyn 1758 yn y pennill olaf.

